
Waarti Wurzegraber-GV, Wie all Joor redet jetzt dr StV,

Und verzellt euch do e Gschicht, Me sait dam Schauspiel Jooresbricht.

Im letschte Joor isch vyyl passiert, me het sich drum au enerviert,

In Basel-Wescht, es isch nit glooge, wimmlets neu vo Scientologe,

wo in dr Stadt dien Litt aahaue, und haimlig dien e Zentrum baue.

Zerscht griege sy dr Stampel nit, damit s kai neue Tampel git,

doch kurzdruffaabe schtoot da Laade samt em Kriiz an dr Fassaade.

Apropos Sekte, no vyyl glatter, isch d FIFA Sekte vom Sepp Blatter,

Am Morge frieh, im Boor o Lac, do pagge sy das Lumpepack,

und s goot de Bonze denn an Graage, und das erscht no uff ladare Maage.

Dr Luxus dangg Bestachigsgald, isch Standard in dr FIFA Walt,

Me het hitt aller Annahm aa, s Konto schyyns in Panama,

so sygs doért im e Paper gschtande, wag dam isch z Ziri nit vorhande,

Im FIFA Huus am Ziribarg, regiert ar nimm, da Glatzezwarg,



Da armi Maa, da miess me schone, ar het nur sich... und d Millione,

drum will dam alte Silberrugge, e Franzoos jetzt no ains yynedrugge,

Die strytte sich ganz sonderbar, fascht wie e alters Ehepaar,

doch statt Blatter und Platino, gwinnt am Schluss dr Infantino,

wo sich druff aabe zaigt, s dént hart, ass ar halt au garn offshore-spart.

Im Baudep mergg es d Lt scho gly, Bewilligung isch Je-kha-mi,

Jede griegt se, het das zaigt, wo dr Hampe Wessels laikt.

S Versaage, wo ys irritiert,wird gly druff aabe kompensiert,

pro Basler baut da Stadtbildschander gftillti hundert Velostander.

Uss wysser wird bald jedi Nacht, mit Farb e blaui Zoone gmacht,

und uss Parggblatz wird vom Eglisee, bis Wettstaiplatz e Prachtsallee.

Das stimmt nit, het dr Wessels gfunde, ain gits no, in der Dalbe n unde,

sythar waiss me jetzt, oh herrjee, Baudepp schrybbt me mit zwai P.

Aimol mee, wird d Stadt versaut, wenns AUE da Protzbau baut,

s Wichtigst war, das plant me kuum, e riisegrosse Pauseruum,

gaag uuse duet me waffele, und sunscht dr ganz Daag kaffele,

mer mainte ass’ gly obsolet isch, da Gummiholzbau minergetisch,

denn s maant das Huus uss Gummeli, an d Rahmestigg vom Drummeli,

denn wie dort, s isch nit ganz bache, zahlt au s Volk, und het n(t z lache.

E wytteri Waal gseht me nit garn, D Sibel Arslan z Bundesbarn,



Die Wahl macht si trotz grossem Gschrey, stroofimmun und schuldefrey,

denn kuum isch si vo do verschwunde, het sy dr Faade schyyns nimm gfunde,

am Rednerpult, do wirggt sy doof, wie aini im Secondo-Schloof,

em Rutschmaa wurd das nie passiere, wenn ar ains ka, ischs profiliere,

duet neume s Telebasel draie, stoot ar scho in dr erschte Raihe.

In Basel gseht me wyssi Spinner, ganz in wyss, am wysse Dinner,

doért isch, wie kdénnts au anders sy, da Rutschmaa sicher au derby,

Apropos Schwyzer Volkspartey, die blocheret jetzt blocherfrey

denn s erscht Mol, s Volk isch schwer entsetzt, het sich d SVP nit duuregsetzt,

wenn s um fremdi Fétzel goot, drum maint dr Vorstand jetzt, ar goot.

D Frau Leuthard duet au d Schwyz beschwéére, und waiblet mit dr zwaite Réhre,

Au z Therwil git s e Duurenand, dort git me Fraue nimme d Hand,

der Bappe schreyt, das syg e Siind, das miech me nit us Glaubensgriind

und kurzdruffaabe, do uff Arde, mécht d& Bartli Schwyzer wérde,

als Naggschts do stellt @r, s isch e Fluech S Wurzegraberbytrittsgsuech,

nur griegti ar, wie s halt so isch, zur Stroof sy Blatz am Ruesserdisch.

Au z KdlIn dien sich vyyl Fremdi tummle und ditschi Maitli grob befummle,

gross isch drum s empdrte Gschrey, drum schiggt me si jetzt in d Tirkey,

d Frau Merkel zaalt s, me gseht s re aa,sie glyycht scho eme Bohmermaa.

Wdg Global Warming wird s schyyns warmer, nur z Ziri wird me gaischtig drmer,

die han vo dam nit mitbekoo, da B66g brennt woorschyyns immer no,



dr FCB isch s sibt Mol Maischter, bim Logo schaide sich drumm d Gaischter,

d Fans und Schugger sin am schleegle, wie will me s grafisch kilinftig regle,

wo kunnt denn do, ja nundefaane, da zwaiti Starn im Logo aane?



